
Kæru nemendur og forráðamenn 

 

Í dag áttu nemendur og starfsmenn ánægjulega samverustund á litlu jólunum og á jólaballi skólans. 

Nemendur fengu kakó og smákökur með bekkjarfélögum sínum og á jólaballinu var sungið og dansað í 

kringum jólatréð. Kennarar frá Tónlistarskóla Árnesinga ásamt nemendum Stekkjaskóla spiluðu undir og 

nokkrir starfsmenn skólans stýrðu söngnum. Það skein gleði í andlitum barnanna þegar nokkrir 

jólasveinar kíktu í heimsókn á jólaballið. Allir skemmtu sér konunglega. 

 

Framundan er tími samveru og gleði þar sem fjölskyldur gera sér dagamun og njóta. Sumir fara í 

matarboð og heimsóknir en aðrir kjósa að vera meira heima með sínum nánustu. Í fjölmenningar- 

samfélagi eru ekki allir sem halda upp á jólin og sumir halda upp á þau á öðrum tímum. Munum bara að 

virða hvert annað, skoðanir, trú og kynhneigð. Það eiga allir rétt á því að vera eins og þeir eru. Það sem 

sameinar okkur öll er kærleikur og gleði og við skulum njóta hátíðisdagana og vera góð hvert við annað. 

 

Kæru foreldrar, munið að þið eigið yndisleg börn og við starfsmenn skólans erum þakklát fyrir það að fá 

að vinna með þeim á hverjum einasta degi. Þau eru svo vingjarnleg, skemmtileg, hugmyndarík, 

fróðleiksfús og hæfileikarík.  Umfram allt eru þau góð og þeim þykir vænt um fjölskyldu sína, vini og 

fólkið í kringum sig.  

                                                                                                    

Kæru nemendur og forráðamenn 

Gleðilega hátíð og farsælt komandi ár. Þökkum liðnar samverustundir á árinu sem er að líða og 

sjáumst hress og endurnærð á nýju ári. 

 

Eftir jólafrí mæta nemendur samkvæmt stundaskrá þriðjudaginn 6. janúar. 

Jólakveðjur, starfsmenn Stekkjaskóla     

 

 


